ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
201.. թվականի .....  N         -Ն
ՀԱՆՐԱՅԻՆ ՀԱՏՎԱԾԻ ՀԱՇՎԱՊԱՀԻ ՈՐԱԿԱՎՈՐՈՒՄ ՈՒՆԵՑՈՂ ՀԱՇՎԱՊԱՀՆԵՐԻ ԵՎ ՀԱՆՐԱՅԻՆ ՀԱՏՎԱԾԻ ԿԱԶՄԱԿԵՐՊՈՒԹՅՈՒՆՆԵՐԻՆ  ՀԱՇՎԱՊԱՀԱԿԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԱՆՁԱՆՑ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ 
 
Հիմք ընդունելով «Հանրային հատվածի կազմակերպությունների հաշվապահական հաշվառման մասին» Հայաստանի Հանրապետության օրենքի 4-րդ հոդվածի 3-րդ մասի     3-րդ կետը` Հայաստանի Հանրապետության կառավարությունը որոշում է.
1. Սահմանել հանրային հատվածի հաշ​վապահի որակավորում ունեցող հաշվապահների և հանրային հատվածի կազ​մա​կերպություններին հաշ​վապահական ծառայու​թյուն​ներ մատուցող անձանց հաշ​վառման կարգը՝ համաձայն հավելվածի:

2. Սույն որոշումն ուժի մեջ է մտնում 2016 թվականի հունվարի 1-ից:

ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ 

             ՎԱՐՉԱՊԵՏ                                                                      Հ.  ԱԲՐԱՀԱՄՅԱՆ       
Հավելված
ՀՀ կառավարության 201.. թվականի
...................... N       -Ն որոշման
Կ Ա Ր Գ
ՀԱՆՐԱՅԻՆ ՀԱՏՎԱԾԻ ՀԱՇՎԱՊԱՀԻ ՈՐԱԿԱՎՈՐՈՒՄ ՈՒՆԵՑՈՂ ՀԱՇՎԱՊԱՀՆԵՐԻ ԵՎ ՀԱՆՐԱՅԻՆ ՀԱՏՎԱԾԻ ԿԱԶՄԱԿԵՐՊՈՒԹՅՈՒՆՆԵՐԻՆ  ՀԱՇՎԱՊԱՀԱԿԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԱՆՁԱՆՑ ՀԱՇՎԱՌՄԱՆ
1. Սույն կարգով կարգավորվում են հանրային հատվածի հաշվապահի որակավորում ունեցող հաշվապահների, ինչպես նաև հանրային հատ​վածի կազմակերպություններին հաշվապահական ծառայություններ մատուցող անձանց (անհատ ձեռնարկատեր կամ կազմակերպություն)՝ հաշվառման և վերջիններիս ցանկի հրապարակման հետ կապված հարաբերությունները:

2. Հանրային հատվածի հաշվապահի որակավորում ունեցող հաշվապահների, ինչպես նաև հանրային հատ​վածի կազմակերպություններին հաշվապահական ծառայություններ մատուցող անձանց (անհատ ձեռնարկատեր կամ կազմակերպություն)՝ հաշվառումն իրականացնում է «Հանրային հատվածի կազմակերպությունների հաշվապահական հաշվառման մասին» Հայաստանի Հանրապետության օրենքի (այսուհետ` Օրենք) համաձայն հաշվապահական հաշվառման կարգավորումը և համակարգումն իրականացնող Հայաստանի Հանրապետության կառավարության լիազորած պետական կառավարման մարմինը (այսուհետ` լիազոր մարմին):

3. Հանրային հատվածի կազմակերպություններին հաշվապա​հական ծառայություններ մատուցող անձանց ներկայացվող չափանիշները սահմանում է լիազոր մարմինը` հիմք ընդունելով Օրենքի 4-րդ հոդվածի 3-րդ մասի պահանջները:

4. Հանրային հատվածի հաշվապահի որակավորում ունեցող հաշվապահների, ինչպես նաև հանրային հատ​վածի կազմակերպություններին հաշվապահական ծառայություններ մատուցող անձանց (անհատ ձեռնարկատեր կամ կազմակերպություն)՝ հաշվառումն իրականացնելու նպատակով լիազոր մարմինը վարում է գրանցամատյան` իր կողմից սահմանված կարգով: Այդ նպատակով լիազորված մարմինը համապատասխան տեղեկություններ կարող է ձեռք բերել հանրային հատվածի կազմակերպություններից և /կամ/ օգտագործել իր մոտ առկա տեղեկությունները:

5. Հանրային հատվածի հաշվապահի որակավորում ունեցող հաշվապահների, ինչպես նաև հանրային հատ​վածի կազմակերպություններին հաշվապահական ծառայություններ մատուցող անձանց ցանկը հրապարակում է լիազոր մարմինը` իր պաշտոնական ինտերնետային կայքում` առնվազն յուրաքանչյուր եռամսյակը մեկ անգամ:

6. Լիազոր մարմինը համապատասխան միջոցներ է ձեռնարկում հանրային հատվածի հաշվապահի որակավորում ունեցող հաշվապահների, ինչպես նաև հանրային հատ​վածի կազմակերպություններին հաշվապահական ծառայություններ մատուցող անձանց հաշվառումը պատշաճ վարելու, գրանցամատյանը լրացնելու, նշված անձանց ցանկը ճշգրտելու և այն սույն կարգի 5-րդ կետով սահմանված ժամկետում  հրապարակելու ուղղությամբ: 

7. Գրանցամատյանում գրառվում են տեղեկություններ նաև Օրենքի ուժի մեջ մտնելու պահին կազմակերպությունների հաշվապահական ծառայության ղեկավարի (գլխավոր հաշվապահի) պաշտոն զբաղեցնող անձանց վերաբերյալ` նրանց մասնագիտական վերապատրաստման կազմակերպման և  իրականացման համար:

8. Լիազոր մամնի կողմից հրապարակված ցանկում չընդգկված` հանրային հատ​վածի կազմակերպություններին հաշվապահական ծառայություններ մատուցող անձանց նկատմամբ կիրառվում են օրենքով սահմանված պատասխանատվության միջոցներ: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ 

 ՂԵԿԱՎԱՐ – ՆԱԽԱՐԱՐ                                                          Դ. ՀԱՐՈՒԹՅՈՒՆՅԱՆ

ՀԻՄՆԱՎՈՐՈւՄ
<<ՀԱՆՐԱՅԻՆ ՀԱՏՎԱԾԻ ՀԱՇՎԱՊԱՀԻ ՈՐԱԿԱՎՈՐՈՒՄ ՈՒՆԵՑՈՂ ՀԱՇՎԱՊԱՀՆԵՐԻ ԵՎ ՀԱՆՐԱՅԻՆ ՀԱՏՎԱԾԻ ԿԱԶՄԱԿԵՐՊՈՒԹՅՈՒՆՆԵՐԻՆ  ՀԱՇՎԱՊԱՀԱԿԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԱՆՁԱՆՑ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	ՀԻՄՆԱՎՈՐՄԱՆ ԲԱՂԿԱՑՈՒՑԻՉ ՄԱՍԵՐԸ ԵՎ ԴՐԱՆՑ ԲՈՎԱՆԴԱԿՈՒԹՅՈՒՆԸ

	1.
	Ընթացիկ իրավիճակը և իրավական ակտի ընդունման  անհրաժեշտությունը

	
	Նախագծի ներկայաց​ումը բխում է 2014 թվա​​​​​​​կանի հունիսի 21-ին Հայաստանի Հանրապետության Ազգային ժողովի կողմից ընդուն​​​​​​​​​ված` «Հանրային հատվածի կազմակերպությունների հաշվապահական հաշվառման մասին» Հայաստանի Հանրա​պե​տու​թյան ՀՕ-97-Ն օրենքի կիրար​​​​կումն ապահովելու անհրաժեշտությունից: Միաժամանակ, Հայաստանի Հանրապետության վարչապետի 2014 թվականի հոկտեմբերի 6-ի թիվ 989-Ա որոշման 2-րդ հավելվածով հաստատված` <<Հանրային հատվածի կազմակերպությունների հաշվապահական հաշվառման մասին>> Հայաստանի Հանրապետության օրենքի կիրարկումն ապահովող միջոցառումների ցանկի 3-րդ կետով նախատեսված է «Հանրային հատվածի հաշ​վապահի որակավորում ունեցող հաշվապահների և հանրային հատվածի կազ​մա​կերպություններին հաշ​վապահական ծառայու​թյուն​ներ մատուցող անձանց հաշ​վառման կարգը սահմանելու մասին» ՀՀ կառավարության որոշման նախագիծը ՀՀ կառավարություն ներկայացնելը:

	2.
	Առաջարկվող կարգավորման բնույթը

	
	«Հանրային հատվածի կազմակերպությունների հաշվապահական հաշվառման մասին» Հայաստանի Հանրա​պե​տու​թյան օրենքով սահմանվել է, որ լիազորված մարմինն ապահովում է հանրային հատվածի հաշվապահի որակավորում ունեցող հաշվապահների, ինչպես նաև հանրային հատ​վածի կազմակերպություններին հաշվապահական ծառայություններ մատուցող անձանց (անհատ ձեռնարկատեր կամ կազմակերպություն)՝ Հայաստանի Հանրապետության կառավարության սահմանած կարգով հաշվառումն ու վերջիններիս ցանկի հրապարակումը:

	3.
	Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	
	Հայաստանի Հանրապետության ֆինանսների նախարարության աշխատակազմի հաշվապահության և աուդիտի մեթոդաբանության բաժին:

	4.
	Ակնկալվող արդյունքը

	
	Նախագծի ընդունման արդյունքում ակնկալվում է հանրային հատվածի կազմակերպությունների կողմից հաշվապահական հաշվառման նոր համակարգին անցմանը զուգահեռ սահմանել  հանրային հատվածի հաշվապահի որակավորում ունեցող հաշվապահների, ինչպես նաև հանրային հատ​վածի կազմակերպություններին հաշվապահական ծառայություններ մատուցող անձանց (անհատ ձեռնարկատեր կամ կազմակերպություն)՝ հաշվառման կարգը և հրապարակել դրանց ցանկը:


Տ Ե Ղ Ե Կ Ա Ն Ք
<<ՀԱՆՐԱՅԻՆ ՀԱՏՎԱԾԻ ՀԱՇՎԱՊԱՀԻ ՈՐԱԿԱՎՈՐՈՒՄ ՈՒՆԵՑՈՂ ՀԱՇՎԱՊԱՀՆԵՐԻ ԵՎ ՀԱՆՐԱՅԻՆ ՀԱՏՎԱԾԻ ԿԱԶՄԱԿԵՐՊՈՒԹՅՈՒՆՆԵՐԻՆ  ՀԱՇՎԱՊԱՀԱԿԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԱՆՁԱՆՑ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
<<Հանրային հատվածի հաշ​վապահի որակավորում ունեցող հաշվապահների և հանրային հատվածի կազ​մա​կերպություններին հաշ​վապահական ծառայու​թյուն​ներ մատուցող անձանց հաշ​վառման կարգը սահմանելու մասին>> ՀՀ կառավարության որոշման ընդունման կապակցությամբ անհրաժեշտություն է առաջանում լիազոր մարմնի կողմից ընդունելու նորմատիվ իրավական ակտ` հանրային հատվածի կազմակերպություններին հաշվապա​հական ծառայություններ մատուցող անձանց ներկայացվող չափանիշները սահմանելու մասին: 
Տ Ե Ղ Ե Կ Ա Ն Ք
<<ՀԱՆՐԱՅԻՆ ՀԱՏՎԱԾԻ ՀԱՇՎԱՊԱՀԻ ՈՐԱԿԱՎՈՐՈՒՄ ՈՒՆԵՑՈՂ ՀԱՇՎԱՊԱՀՆԵՐԻ ԵՎ ՀԱՆՐԱՅԻՆ ՀԱՏՎԱԾԻ ԿԱԶՄԱԿԵՐՊՈՒԹՅՈՒՆՆԵՐԻՆ  ՀԱՇՎԱՊԱՀԱԿԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԱՆՁԱՆՑ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Հանրային հատվածի հաշ​վապահի որակավորում ունեցող հաշվապահների և հանրային հատվածի կազ​մա​կերպություններին հաշ​վապահական ծառայու​թյուն​ներ մատուցող անձանց հաշ​վառման կարգը սահմանելու մասին>> ՀՀ կառավարության որոշման ընդունման կապակցությամբ Հայաս​տանի Հանրապետության պե​տական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
Ց Ա Ն Կ 

Այն իրավական ակտերի, որոնց հիման վրա կամ որոնցից օգտվելով մշակվել է <<Հանրային հատվածի հաշ​վապահի որակավորում ունեցող հաշվապահների և հանրային հատվածի կազ​մա​կերպություններին հաշ​վապահական ծառայու​թյուն​ներ մատուցող անձանց հաշ​վառման կարգը սահմանելու մասին>> ՀՀ կառավարության որոշման նախագիծը
1.<<Հանրային հատվածի կազմակերպությունների հաշվապահական հաշվառման մասին>> ՀՀ օրենք,
2. <<Իրավական ակտերի մասին>> ՀՀ օրենք:

Ց Ա Ն Կ
<<ՀԱՆՐԱՅԻՆ ՀԱՏՎԱԾԻ ՀԱՇՎԱՊԱՀԻ ՈՐԱԿԱՎՈՐՈՒՄ ՈՒՆԵՑՈՂ ՀԱՇՎԱՊԱՀՆԵՐԻ ԵՎ ՀԱՆՐԱՅԻՆ ՀԱՏՎԱԾԻ ԿԱԶՄԱԿԵՐՊՈՒԹՅՈՒՆՆԵՐԻՆ  ՀԱՇՎԱՊԱՀԱԿԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԱՆՁԱՆՑ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ  (ՄՇԱԿՈՂՆԵՐԻ)

	1.Կարեն Ալավերդյան 
	-
	ՀՀ ֆինանսների նախարարության աշխատա​կազմի հաշ​վա​պա​հության և աուդիտի մեթոդաբա​նու​թյան բաժնի պետ

	2. Ռազմիկ Մելիքյան 
	-
	ՀՀ ֆինանսների նախարարության աշխատա​կազ​մի հաշ​վա​պա​հության և աուդիտի մեթոդա​բա​նու​թյան բաժնի փորձագետ


ԱՄՓՈՓԱԹԵՐԹ

<<Հանրային հատվածի հաշ​վապահի որակավորում ունեցող հաշվապահների և հանրային հատվածի կազ​մա​կերպություններին հաշ​վապահական ծառայու​թյուն​ներ մատուցող անձանց հաշ​վառման կարգը սահմանելու մասին>>  Հայաս​տանի Հան​րա​պե​տու​թյան կառավարության որոշման նախագծի վերաբերյալ շահագրգիռ մարմինների կարծիքների ու դրանց քննարկման արդյունքների մասին

	Հ/Հ
	Առաջարկության հեղինակը
	Առաջարկության բովանդակությունը
	Նշումներ առաջարկության քննարկման արդյունքների վերաբերյալ

	1
	2
	3
	4

	1. 
	ՀՀ արդարադատության նախարարություն 

	Դիտողություններ և առաջարկություններ չկան
	

















